
700箱卡樂B棄垃圾站
總代理指屬水貨房署850萬工程疑遭拆單避監管

亞視欠薪案 司榮彬否認控罪 稅務學會倡擴薪俸稅階

中總出錢出力慶回歸
港 東 港 西

行會成員參觀消防救護學院

【大公報訊】財政預算案將於本月底
公布，稅務學會昨日向政府提出建議，包
括豁免徵收首次置業買家的從價印花稅、
調整薪俸稅稅階，由四萬元調高至五萬元
。學會又指，政府社福開支日益增多，加
大公共財政壓力，認為應對現行稅收政策
及稅務條例進行全面檢討。

稅務學會會長楊嘉燕指，來年本港經
濟將受多項外來因素影響，包括美國新任
總統特朗普的貿易政策，以及加息趨勢等
。她建議，政府發展不同目標產業，改善

本港經濟，包括為研究及開發活動提供稅
務扣減200%至300%，並為創新科技業、綠
色工業、能源及回收業等提供稅務優惠及
補助等。

學會又建議，為推廣高科技增值產業
，應考慮就源於專利權及其他知識產權所
產生的合資格利潤提供優惠稅率，例如是
一般利得稅率的50%。

目前本港向企業徵收的利得稅稅率為
16.5%，稅務學會理事兼前會長鄺樹榮表示
，不少地區利得稅稅率針對企業規模分為

兩級徵收，他建議香港亦應實行二段式稅
率，任何年度營業額少於二千萬，淨應課
利潤少於二百萬，及非屬集團公司旗下的
中小企，均可以繳付10%利得稅稅率。

另外，學會提到，本港一直面對稅基
狹窄及政府收入不穩的問題，而社福開支
日益增多，認為政府應對現行稅收政策及
稅務條例進行全面檢討，以稅收制度現代
化為目標，令本港能夠應付長遠財政挑戰
，並跟隨國際稅收發展步伐，使得本港更
具競爭力。

每年正月廿六係觀音借庫嘅
大日子，唔少善信都會把握機會
向觀音娘娘祈求財運，新一年凡
事順利。而新一份財政預算案
將於今個月22號發表，咁啱就
係觀音借庫嗰日，唔知市民又
會期望政府响未來一年派幾多
「糖」呢？

即將發表嘅財政預算案，係
現屆政府最後一份預算案。新任

財政司司長陳茂波早前就講過，
今次份財政預算案會 「應使則使
」，推出平衡同合適嘅措施，令
本港經濟響雞年能夠繼續保持增
長。社會上有意見認為，政府目
前庫房 「水浸」，應該推出短期
措施，紓緩市民嘅生活壓力；亦
有人認為政府嘅目光要放遠啲，
為經濟注入新動力。財爺今次會
點 「派糖」，大家拭目以待喇。

財爺發表預算案
撞啱觀音借庫

【大公報訊】樓齡30年的公屋葵芳邨
，過去兩年合共批出850萬元維修工程，但
有人涉嫌透過 「拆單」迴避規管，將工程
分拆為13細項的項目，令每項工程批款少
於100萬元，只需屋邨物業服務經理審批，
房屋署內部抽查發現有項目 「掛羊頭賣狗
肉」。房屋署證實，已將個案轉介執法機
構調查。據悉，房署是將個案轉介廉政公
署調查，涉事的物業服務經理已被調職。

據了解，涉及的13項工程包括換門、
磚瓦清潔及髹色等，工程費介乎2萬至100
萬元不等，但房署內部抽查發現，有原本

在工程計劃是維修磚瓦的工程，批出的工
程卻變成瓦面清洗及髹色工程，懷疑有人
涉嫌以 「偷天換日」及 「拆單」方式逃避
房署監管。全部工程均經由該邨一名經
理審批，再按規定交由同一分區承辦商負
責。

個案已轉介執法機構跟進
房屋署指，由於個案已轉介執法機構

跟進調查，目前並無進一步補充，而因應
運作和工作需要，署方不時調動職員，這
是正常的人事安排。

設􀎠一帶一路獎學金􀎡助越緬學子
香港回歸20周年，全城熱切

期盼社會今年有新景象，一直熱
心公益嘅香港中華總商會，尋日
宣布一系列慶祝香港回歸20周年
活動，除咗大家每年都期待嘅 「
少年太空人體驗營」，仲計劃以
「一帶一路」為主題舉行連串活

動，實行配合國家與香港緊密連
繫嘅關係。中總會長蔡冠深仲透
露，打算配合政府《施政報告》
政策，每年捐款成立 「一帶一路
獎學金」，資助外地學生來港修
讀學士學位課程添！

蔡會長話，中總已經計劃每
年捐出約130萬元，成立 「越南
一帶一路獎學金」，資助越南學
生嚟香港，增加彼此年輕人嘅交
流。唔單止咁㗎！蔡會長話非常
欣賞呢個政策，所以私人掏腰包

，增設另一個 「一帶一路獎學金
」，資助緬甸年輕人來港讀書！

蔡冠深又講到，中總未來一
年至少會有十幾場大型活動，包
括慶祝香港回歸15周年時曾經舉
辦嘅 「東亞高峰論壇」，邀請中
、日、韓、東盟10國經濟部長出
席，討論下香港點先可以發揮 「
超級聯繫人」獨特角色，佢仲講
笑話： 「呢個係中總送畀新特首
嘅一份大禮物。」中總仲會推出
新嘅 「一帶一路文化節」、 「創
新、創科、創業大賽」等，配合
「大眾創業萬眾創新」的國家發

展政策，邀請香港及東亞各國青
年參與，交流下各地文化。

有咁多精彩又刺激嘅活動，
其實都要使唔少錢喎。鄭晴就八
到，蔡會長都幾頭痛下，因為單

係呢十幾個活動，經費就起碼二
千幾萬，中總而家有千幾萬活動
儲備，希望有多啲捐款。鄭晴就
覺得，與其眾籌
唔知嚟做乜，不
如捐助呢啲咁有
意義嘅活動，令
香港能夠向前一
步啦！

鄭晴見到消防員，好自然就會諗
起一句對白， 「消防員唔係英雄，我
哋入火場唔係救火、係救人」咁到底
消防員係點樣訓練呢？尋日一班行會
成員，包括召集人林煥光以及成員鄭
耀棠、李國章、周松崗、張志剛和林
健鋒，去咗參觀將軍澳的消防及救護
學院。

佢哋喺消防處處長李建日陪同下
，參觀學院嘅模擬訓練設施，睇下學
員喺模擬鐵路站、燃料庫、船隻火警
和坍塌事故搜救訓練場等區域示範救
援工作。呢種模擬訓練，其實可以提
升消防處人員應付大型緊急事故嘅專

業知識同救援技巧。
之後佢哋隨後與新入職嘅消防及

救護學員交談，亦都參觀咗救護訓練
區，觀看救護員示範輔助醫療技術、
參觀教學大樓和消防及救護教育中心
暨博物館。

參觀過後，佢哋都大讚學院設施
先進而完備，為消防處人員提供廣泛
和多元化嘅訓練以及互相學習嘅機會
。對於香港可以擁有一支訓練有素、
專業無私嘅消防和救護隊伍，呢班行
會成員都覺得好自豪，希望消防同救
護隊伍可以精益求精，為市民提供高
質素服務。

祥哥撐環保
利是封再用

「恭喜發財！利是來！」尋日民建聯梁志
祥（祥哥）開完記者會就向在場記者大派利是，
鄭晴見到款款利是都唔同樣，又有Hello Kitty，
又有壞蛋獎門人，原來祥哥話佢今年支持環保，
收集咗啲舊利是封嚟派利是。

問到佢收集咗幾多舊利是封，佢就歸功返老
婆，話利是封呢啲嘢係佢老婆
打點， 「我都唔知佢喺邊度執

啲舊利是封㗎，不過就環
保啲囉，上年新嗰啲都用
唔晒！」

祥哥又預計今個新春
，荷包勢將 「大出血
」，事關新正頭走咗
好多場活動，預備咗
比上年多咗成倍利是
。問到有冇用到五位

數，祥哥就話不便
透露，但係就預備
咗成500封咁話。

◀梁志祥響應環保
，舊利是封派利是

大公報記者張月琪攝

【大公報訊】記者謝進亨報道： 「大
嘥鬼」日前突襲屯門，價值達30萬元的700
箱卡樂B薯條疑因 「賞味期限」過期，遭
棄置屯門垃圾收集站，惹來市民瘋搶。涉
事的香港總代理公司昨日聯合發表聲明指
出，涉事產品為水貨，產品未必符合本港
食品法例規定。

該批卡樂B 「JAGABEE」薯條於本月
四日，被市民發現囤積在洪祥路垃圾收集
站外，疊放在四個木卡板上，估計共有約
700箱近8400盒。若按該款薯條每盒建議零
售價35元計算，整批貨價值近30萬元；而

包裝盒上 「賞味期限」是2017年1月24至27
日不等。儘管薯條已 「過期」約10日，但
仍吸引大批市民專程而至免費拾取，全部
薯條約一個半小時內已被搶清光。

香港總代理 「四洲貿易有限公司」及
卡樂B產品的香港生產商 「卡樂B四洲有限
公司」昨日發聲明指，涉事產品為水貨產
品，即並非由香港總代理四洲貿易有限公
司進口，亦並非由香港生產商卡樂B四洲
有限公司製造，故產品未必符合本港適用
於食品的相關法例規定，提醒消費者小心
，注意食品安全。

▲屯門垃圾收集站外，日前有價值達30萬
元的卡樂B 「JAGABEE」 薯條被棄置在
行人路上

【大公報訊】記者葉漢亮報
道：亞視前投資者司榮彬遭勞工
處票控44項欠薪，涉嫌同意或縱
容亞視拖欠29名員工共73萬元薪
金，案件昨日於沙田法院開審，
司榮彬否認全部控罪。控辯雙方
同意案件透露，去年二月亞視戶
口結餘僅2.7萬元。

雙方同意案情指出，司榮彬
於2015年8月18日出任亞視董事
，直至去年二月四日，只有司及
蔡紹中為亞視董事。控方指出，亞視的三
個恒生及兩個東亞銀行戶口，去年2月20日
的總結餘約為2.7萬元，受欠薪影響的員工
共29人，包括藝人、攝影師、工程師等，
已於去年陸續從法人或破欠基金領回全部
及部分薪金。

控方昨日傳召時任亞視頻道副總監王

炳祺出庭。他供稱，在職時出任頻道副總
監，他指公司一般在每月七日支付員工薪
酬，但在2015年8至12月共五個月期間，只
有八月的薪酬是準時發放，其餘一般是在
下個月的10日才獲發放。

案件今天續審，控方將傳召五名證人
，辯方傳召兩名證人。

◀▲行會成員參
觀將軍澳消防及
救護學院，觀看
學員示範救援工
作


